
ᑲᓇᑕᐅᑉ ᐅᑭᐅᖅᑕᖅᑐᖓᓂ ᕿᑲᕆᐊᖅᑏᑦ ᑲᑐᔾᔨᖃᑎᒌᖏᑦ ᐅᓄᕐᓂᖅᓴᓄᑦ ᐃᓄᖕᓄᑦ 
ᓇᖕᒥᓂᕆᔭᐅᓪᓗᑎᒃ ᑲᑉᐸᓂᐅᕗᑦ (ᓇᖕᒥᓂᖃᖅᑏᑦ ᑭᒃᑰᖕᒪᖔᖏᑦ ᒫᓐᓇ ᐋᔩᕈᑕᐅᔪᑦ) 
ᓇᖕᒥᓂᖃᖅᖢᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᐅᑭᐅᖅᑕᖅᑐᒥ ᐃᒡᓗᕋᓛᕐᒥᒃ, ᐳᓚᕋᖅᑐᓕᕆᔨᓄᑦ 
ᓇᔪᖅᑕᐅᖃᑦᑕᖅᑐᖅ Cunningham Inlet-ᒦᑦᑐᖅ Somerset Island-ᒥ.  ᐃᒡᓗᕋᓛᖓ ᑲᓇᑕᐅᑉ 
ᒐᕙᒪᒃᑯᖏᑦᑕ ᓄᓇᖁᑖᓃᑦᑐᖅ ᓄᓇᖓᓗ ᐊᑐᖅᑐᐊᖅᑕᐅᓪᓗᓂ. 
 
ᐳᓚᕋᖅᑐᓕᕆᓂᕐᒥᒃ ᐊᐅᓚᑦᑎᑦᑎᐊᕐᓂᐊᕈᑎᒃ Arctic Watch-ᑯᑦ ᐊᐅᓪᓚᐅᔾᔨᔨᖏᑦ 
ᐃᓯᕈᓐᓇᕆᐊᓖᑦ ᐃᓄᐃᑦ ᓄᓇᖁᑎᖏᓐᓄᑦ ᐊᑐᖅᑐᐊᖅᑕᑦᑕ ᓄᓇᖁᑖᓂ ᐊᑭᐊᓃᑦᑐᓂᒃ.  ᔪᓚᐃᒥ 
ᐊᒻᒪᓗ ᐊᐅᒡᒍᓯᒥ, Arctic Watch-ᑯᑦ ᐊᐅᓪᓚᐅᔾᔨᖃᑦᑕᖅᑐᑦ 50-ᓂᑦ 100-ᓄᑦ ᐅᓄᖅᑎᒋᔪᓂᒃ 
ᐳᓚᕋᖅᑎᓂᒃ, ᐃᑳᖅᖢᑎᒃ ᐃᓄᖕᓄᑦ ᓇᖕᒥᓂᕆᔭᐅᔪᓂᒃ ᓄᓇᓂᒃ ᐱᓱᒃᖢᑎᒃ ᐊᒻᒪᓗ ᓯᑕᒪᓕᒃᑯᑦ 
ᓄᓇᓯᐅᑎᒃᑯᓪᓗ, ᖁᓐᖏᐊᕆᐊᖅᑐᖅᑎᑦᑎᓪᓗᑎᒃ ᐆᒪᔪᓂᒃ, ᓲᕐᓗ ᕿᓚᓗᒐᕐᓂᒃ, ᐅᒥᖕᒪᖕᓂᒃ 
ᐊᒻᒪᓗ ᓇᓄᕐᓂᒃ.  Arctic Watch-ᒥᐅᑕᐃᑦ ᐃᖏᕐᕋᖃᑦᑕᖅᑐᑦ ᐃᒻᒪᖄ 30 ᑭᓚᒦᑕᒥᒃ 
ᐅᖓᓯᖕᓂᖃᖅᑐᒧᑦ. 
 
Arctic Watch-ᒧᓐᖓᐅᔪᑦ ᔭᓗᓇᐃᒥᑦ ᓵᑕᖃᑦᑕᖅᑐᑦ.  
 
ᐊᕙᑎ ᓱᕋᒃᓴᖅᑕᐅᓐᖏᓐᓂᖅᓴᐅᖁᒧᑦ, ᐊᐅᓪᓚᐅᔾᔨᔩᑦ ᐃᒡᓕᓂᒃᑰᖅᑎᑦᑎᖃᑦᑕᖅᑐᑦ, ᐱᓗᐊᕐᓗᒍ 
ᓯᑕᒪᓕᖕᓂᒃ ᐊᒻᒪᓗ ᓄᓇᓯᐅᒻᒥᒃ ᐊᑐᕌᖓᒥᒃ.  
 
 
 


